
 
 

ᑐᑭᓯᒋᐊᕈᑎᒃᓴᑲᓐᓂᖅ    
 

 

ᐅᔾᔨᕐᓇᕐᓂᖅᐹᑦ 
 

ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᓄᓇᑖᕐᓂᕐᒥᑦ ᐊᖏᖃᑎᒌᒍᑎ 
 

• ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᓄᓇᑖᕐᓂᕐᒥᑦ ᐊᖏᖃᑎᒌᒍᑎ: ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᓄᓇᑖᕐᓂᕐᒥᑦ 
ᐊᖏᖃᑎᒌᒍᑎ ᐊᖏᖃᑎᒌᒍᑕᐅᔪᖅ ᐅᓇᓖᓪᓗ ᐄᔫ ᐃᔅᑎᒥᐅᑕᑦ ᐊᒻᒪ ᒐᕙᒪᑐᖃᒃᑯᑦ ᐊᑐᖅᓱᓂ ᐃᒻᒪᖄ 
61,270 ᐃᖅᑐᐊᖅᑐᑦ ᑭᓛᒥᑕᓂᑦ ᑯᐸᐃᒃ ᓯᒡᔭᖓᓂ ᓯᕿᓂᕐᒥᐅᓂ ᐊᒻᒪ ᑕᓯᐅᔭᕐᔪᐊᑉ ᓂᒡᒋᖓᓂ. 
ᐊᖏᖃᑎᒌᒍᑎ ᐋᕐᕿᒃᓯᔪᖅ ᐱᔪᓐᓇᐅᑎᓂᑦ ᓄᓇᒥᑦ ᐊᒻᒪ ᓄᓇᒥᙶᖅᑐᓂᑦ ᐊᑐᒐᒃᓴᓂᑦ, ᐃᓚᒋᔭᐅᓪᓗᑎᒃ 
ᑲᓇᑕᐅᑉ ᐊᒻᒪ ᐅᓇᓖᑦ ᐱᒋᔭᖏᑦ, ᕿᑭᖅᑕᓂᑦ ᐊᒻᒪ ᐃᒪᕐᓂᑦ ᑕᐃᑲᓃᑦᑐᓂᑦ. ᕿᑭᖅᑕᐅᔪᑦ ᑕᐃᑲᓂ ᐃᒻᒪᖄ 
1,650 ᐃᖅᑐᐊᖅᑐᑦ ᑭᓛᒥᑕᐅᔪᑦ ᓄᓇᐅᓂᖓ ᑕᐅᑐᒡᓗᒍ, 1,050 ᐃᖅᑐᐊᖅᑐᑦ ᑭᓛᒥᑕᑦ ᖃᓂᒋᔭᖓᓂ 
ᓇᖕᒥᓂᕆᔭᐅᓂᐊᖅᑐᑦ ᐃᕐᕿᓕᕐᓄᑦ, ᐃᓚᒋᔭᐅᓗᑎᑦ ᐱᔪᓐᓇᐅᑎᑦ ᓄᓇᒥᑦ ᐊᒻᒪ ᓄᓇᐅᑉ ᐊᑖᓂᑦ. 
ᕿᑭᖅᑕᐅᔪᑦ ᑕᓯᐅᔭᕐᔪᐊᕐᒥᑦ  ᐊᖏᓂᖃᖅᑐᑦ ᖃᓂᒋᔭᖓᓂ 400 ᐃᖅᑐᐊᖅᑐᑦ ᑭᓛᒥᑕᑦ 
ᓇᖕᒥᓂᕆᔭᐅᖃᑕᐅᓂᐊᖅᑐᑦ ᐃᓄᖕᓄᑦ ᓄᓇᕕᖕᒥᐅᑕᕐᓄᑦ. ᒐᕙᒪᑐᖃᒃᑯᑦ ᓇᖕᒥᓂᖃᖅᑐᐃᓇᕐᓂᐊᖅᑐᑦ 
ᐃᓚᖏᓐᓂᑦ ᕿᑭᖅᑕᓂᑦ ᐊᖏᓂᖃᖅᑐᑦ ᑲᑎᓪᓗᒋᑦ ᖃᓂᒋᔭᖓᓂᑦ 200 ᐃᖅᑐᐊᖅᑐᑦ ᑭᓛᒥᑕᑦ 
ᓄᓇᐅᓂᖏᑦ. ᑲᓇᑕ ᓇᖕᒥᓂᖃᖅᑐᐃᓇᕐᓂᐊᕐᒥᑦᔪᖅ ᐊᐅᓚᑦᓯᔪᖕᓇᕐᓂᕐᒥᑦ ᐃᒪᐅᔪᓂᑦ ᐊᒻᒪ ᓇᖕᒥᓂᖃᕐᓂᕐᒥᑦ 
ᐃᒪᐅᑉ ᐊᓗᐊᓂᑦ. 

• ᖃᓕᕇᖕᓂᐅᔪᖅ: ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐃᓚᖃᖅᑐᑦ ᖃᓕᕇᒃᑯᓂᑦ ᐊᓗᑐᕆᔭᐅᔪᓄᑦ ᐅᓇᓕᕐᓄᑦ 
ᐊᒻᒪ ᐃᓄᖕᓄᑦ ᓄᓇᕕᖕᒥᐅᑕᕐᓄᑦ. ᑕᒪᓐᓇ ᑕᑯᓐᓇᖅᑎᓪᓗᒍ, ᐊᖏᖃᑎᒌᒍᑎ ᐊᒻᒪ ᓄᓇᕕᖕᒥᑦ ᓄᓇᑖᕐᓂᕐᒥᑦ 
ᐊᖏᖃᑎᒌᒍᑎ ᑕᒪᐃᓐᓂᒃ ᐃᓗᓕᖃᖅᑐᒃ ᐊᖏᖃᑎᒌᒍᑎᒃᑲᓐᓂᕐᒥᑦ ᐊᑎᓕᐅᖅᑕᐅᓚᐅᖅᑐᒥᑦ ᐊᓇᓕᕐᓄᑦ 
ᐊᒻᒪ ᐃᓄᖕᓄᑦ 2003-ᒥᑦ ᑲᒪᒋᔭᖃᖅᑐᖅ ᐊᓗᑐᕆᔭᒥᖕᓂᑦ ᐃᕐᕿᓖᑦ ᐊᒻᒪ ᐃᓄᐃᑦ ᖃᓕᕇᖕᓂᐅᔪᓂᑦ. 
ᑕᒪᓐᓇ ᐅᔾᔨᕆᓗᒍ, ᐅᓇᓖᑦ ᓇᖕᒥᓂᖃᖃᑎᖃᓕᖅᑐᑦ ᐃᓄᖕᓂᑦ ᓄᓇᕕᖕᒥᐅᑕᕐᓂᑦ ᐅᓄᕐᓂᖅᓴᓂᑦ 
ᕿᑭᖅᑕᐅᔪᓂᑦ ᐅᑲᓕᖅᑐᕐᓂᖕᒥᑦ ᐅᒥᐅᔭᐅᑉ ᐅᐊᖕᓇᖓᓄᑦ. 

• ᐆᒪᔪᕐᓂᑦ ᐊᐅᓚᑦᓯᓂᖅ: ᐄᔫ ᐃᒪᐃᑦ ᖃᓂᒋᔭᖏᓐᓂᑦ ᐆᒪᔪᓕᕆᓂᕐᒧᑦ ᑲᑎᒪᔩᑦ ᐃᓕᔭᐅᓯᒪᔪᖅ 
ᐊᖏᖃᑎᒌᒍᑎᒃᑯᑦ ᑭᒃᑯᓕᒫᓄᑦ ᒐᕙᒪᐅᔪᒧᑦ ᐃᓕᔭᐅᓯᒪᓂᐅᔪᖅ ᐊᐅᓚᑦᓯᓂᐊᖅᓱᓂ ᐊᒻᒪ 
ᐱᖁᔭᓕᐅᖅᑎᐅᓂᖅᓱᓂ ᐆᒪᔪᕐᓂᑦ ᐊᒻᒪ ᐆᒪᔪᕐᓂᐊᕐᓂᕐᒥᑦ. ᐅᓇᓖᑦ ᐱᔪᓐᓇᐅᑎᖃᖅᑐᑐᐊᖑᔪᑦ 
ᐆᒪᔪᕐᓂᐊᕐᓂᕐᒥᑦ ᐃᓚᖏᓐᓂᑦ ᐆᒪᔪᕐᓂᑦ ᐊᒻᒪ ᐱᔪᓐᓇᐅᑎᖃᖅᑐᑦ ᐆᒪᔪᕐᓂᐊᕐᓂᕐᒥᑦ ᖃᓄᐃᑦᑐᑐᐃᓐᓇᕐᓂᑦ 
ᐆᒪᔪᕐᓂᑦ ᐄᔫ ᐃᒪᐃᑦ ᖃᓂᒋᔭᖏᓐᓃᑦᑐᓂᑦ ᑮᓇᐅᔾᔭᒃᓴᐅᑎᒋᒻᒪᕆᒡᓗᒋᑦ, ᐃᓅᖃᑎᒌᖕᓂᕐᒧᑦ ᐊᒻᒪ 
ᐃᓕᕐᖁᓯᕐᒧᑦ ᐱᔭᕆᐊᖃᖅᑕᓕᒫᖏᓐᓂᑦ. ᑭᓯᐊᓂᓕ, ᐃᓚᖏᑦ ᐱᔪᓐᓇᕐᓂᖃᕈᑎᙱᔪᖕᓇᖅᑕᖏᑦ ᐆᒪᔪᕐᓂᑦ 
ᐸᐸᑦᓯᓂᐅᑉ ᒥᒃᓵᓄᑦ ᐊᓯᖏᓐᓄᓪᓘᓐᓃᑦ. 

ᐊᑭᑐᔫᑎᓄᑦ ᑮᓇᐅᔭᓂᑦ ᓅᑦᓯᓂᖅ ᐊᒻᒪ ᐊᑐᓕᖅᑎᑦᓯᓂᖅ: ᒐᕙᒪᑐᖃᒃᑯᑦ ᑐᓂᓯᓂᐊᖅᑐᑦ ᐊᑎᑐᔫᑎᓄᑦ 
ᑮᓇᐅᔭᓂᑦ ᓅᑦᓯᓂᕐᒥᑦ ᐅᓇᓕᕐᓄᑦ $50 ᒥᓕᔭᓐᓂᑦ ᐊᖏᖃᑎᒌᒍᑎ ᐊᑐᓕᖅᑎᑕᐅᒃᐸᑦ ᐃᑳᖅᑎᑦᓯᓂᒃᑯᑦ 
ᐊᖏᕈᑕᐅᓂᕐᒥᑦ ᒪᓕᒐᙳᕐᓂᒃᑯᑦ. 
• ᐊᑐᒐᒃᓴᓄᑦ ᓂᖏᖅᓯᓂᖅ: ᐅᓇᓖᑦ ᓄᓇᒥᑦ ᐊᒻᒪ ᓄᓇᐅᑉ ᐊᑖᓂᑦ ᐱᔪᓐᓇᐅᑎᖃᕐᓂᐊᖅᑐᑦ ᕿᑭᖅᑕᒥᖕᓄᑦ. 

ᐊᒻᒪᓗ, ᐃᓇᓖᑦ ᐱᔪᖕᓇᕐᓂᖁᖅᑐᑦ 50 ᐳᓴᓐᒥᑦ ᓯᕗᓪᓕᐅᔪᓂᑦ 2 ᒥᓕᔭᓐ ᐊᑐᒐᒃᓴᓄᑦ ᓂᖏᖅᓯᓂᒃᑯᑦ 
ᐊᕐᕌᒍᑕᒫᑦ, ᐊᒻᒪ 5 ᐳᓴᓐ ᐅᖓᑖᓂᑦ ᐊᑐᒐᒃᓴᓄᑦ ᓂᖏᖅᓯᓂᐅᔪᓂᑦ ᐱᔭᐅᔪᓄᑦ ᒐᕙᒪᒃᑯᓐᓄᑦ ᐊᕐᕌᒍᑕᒫᑦ 
ᐱᔾᔪᑎᖃᕐᓗᑎᑦ ᑎᒍᓯᓂᕐᒥᑦ ᓄᓇᒥᐅᑕᕐᓂᑦ ᐊᑐᒐᒃᓴᓂᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ. 

• ᓇᓗᓇᙱᓂᖅ: ᐊᖏᖃᑎᒌᒍᑎ ᓇᓗᓇᙱᑐᒥᑦ ᑐᓂᓯᑎᑦᓯᓂᐊᖅᑐᑦ ᐱᔾᔪᑎᖃᖅᑐᒥᑦ ᐱᔪᓐᓇᐅᑎᓂᑦ 
ᑲᓇᑕᐅᑉ ᐊᒻᒪ ᐃᓇᓖ ᓄᓇᒥᑦ ᐊᒻᒪ ᐊᑐᒐᒃᓴᓂᑦ ᐄᔫ ᐃᒪᐃᑦ ᖃᓂᒋᔭᖏᓐᓂᑦ. 
ᐊᑐᓕᖅᑎᑕᐅᓂᖅ• : ᐊᑎᓕᐅᖅᑕᐅᒐᓂᒃᐸᑦ ᐊᖏᖃᑎᒌᒍᑎ ᐅᓇᓕᕐᓄᑦ ᐊᒻᒪ ᑲᓇᑕᒧᑦ, ᐊᒻᒪ 
ᖃᐅᔨᒋᐊᕐᕕᐅᒐᓂᒃᐸᑕ ᐅᓇᓖᑦ ᑲᑎᒪᔨᕐᔪᐊᖏᑦ, ᒐᕙᒪᑐᖃᒃᑯᑦ ᑕᑯᑎᑦᓯᓂᐊᖅᑐᑦ ᐊᖏᖃᑎᒌᒍᑎᒥᑦ 
ᒪᓕᒐᓕᐅᕐᕕᒡᔪᐊᕐᒥᑦ ᐊᒻᒪ ᑐᒃᓯᕋᕐᓗᓂ ᒪᓕᒐᕐᒥᑦ ᐊᖏᖁᔨᓂᕐᒥᑦ ᐊᖏᖃᑎᒌᒍᑎᒥᑦ ᐊᒻᒪ ᐊᑐᓕᖅᑎᑕᐅᓗᓂ. 

  

 


